
løgtingsval 2011 úrslit

Hvalbingar og sandvíkingar 
vilja, at kommunurnar í Suð­
uroy skulu leggja saman.

Tað er úrslitið av fólka­
atkvøðu í teimum báðum 
bygdunum um kommunu­
samanlegging í gjár.

Í gjár var ikki ikki bara løg­
tingsval í Hvalbiar Kommunu, 
sum eru bygdirnar Hvalba og 
Sandvík.

Fólkið í hesum báðum 

bygdunum skuldu eisini 
atkvøða um, Hvalbiar 
Bygdaráð skuldi virka fyri 
kommunusamanlegging í 
Suðuroy.

Og tað vil ein meiriluti av 
fólkinum.

Úrslitið er, at 197 hval­
bingar vilja hava kommu­
nusamanlegging í Suðuroy, 
men 173 siga nei. Men 14 at­
kvøður vóru blankar.

Hinvegin vilja 35 sand­
víkingar hava samanlegging 
og 20 siga nei.

Sostatt vilja 232 av 
fólkinum hava kommunu­
samanlegging og 193 siga nei 
og 14 hava ikki tikið støðu.

Otto West, borgarstjóri, 
sigur við Portalin, at nú skal 
úrslitið av fólkaatkvøðuni 
leggjast fyri bygdaráðið til 
viðgerðar.

Vilja hava kommunu­
samanlegging í Suðuroy

Randi Jacobsen

Arbeiðsloysisskipanin 
hevur eit serligt tilboð til 
ungdómar um at sleppa at 
snodda til sjólívi, og avtalað 
varð gjørt virð Birgir Enni, 
skipara á Norðlýsinum um 
at gera nakrar túrar við 
ungum fólkum umborð.

Beint fyri klokkan 
níggju í morgun legði Norð­
lýsið frá bryggju í Havn, og 
umframt fýra fólk í fastari 
manning, fóru fýra ung fólk 
umborð. Tríggir dreingir og 
ein genta.

Tey skuldu havt verið 
ellivu, men sjúka og annað 
gjørdu, at øll ikki komu við. 
Tey koma umborð seinni í 
vikuni.

Hugagóð stevndu tey 
norðurftir.

Klokkan ellivu vóru 
tey komin norður um 
Mjóvanes og fóru longri 
norður.

Túrurin varir til fríggja­
kvøldið, og tey ungu fólkini 
skulu búgva umborð. Um 
kvøldið, tá ið myrknar, 
fara tey inn í onka havn at 
liggja.

Sum ættin er nú, var 
best at fara norðureftir, 
sigur Birgir Enni.

Hann hevur gott vaksið 
fólk aftrat sær, tí sonurin er 
navigatørurur, og umborð 
er bæði ein annar kokkur 
og bakari.

– Hetta er fyrsta royndin 
at sigla við ungum fólkum, 
og ætlanin er at royna 
alt møguligt, sigur Birgir 
Enni.

Norðlýsið hevur smá­

bátar, sum manningin 
kann brúka til at dyrgja 
við, og fiskurin trýtur 
inn. Tey fara bæði at gera 
fiskarættir, ræsa og salta 
fisk. Tari er góður matur, 
so onkran dag fara tey at 
gera suppu úr tara.

Birgir Enni hevur eisini 
kavaraútgerð við sær, so 
skeljamat fara tey eisini 
at fáa.

– Nógvur góður matur 
fæst úr havinum, og vit 
ætla at læra tey bæði at 
veiða og hagreiða matin. 
Helst fáa tey eisini nógv 
heim við sær aftur, sigur 
Birgir Enni.

Hann væntar, at tey 
í kvøld fara at liggja á 
Syðradali.

randi@sosialurin.fo

Norðlýsið dyrgir 
við unglingum
Í morgun legði Norðlýsið frá landi við 
sjey arbeiðsleysum ungfólki umborð, 
og longu í dag fara tey at fiska

Eirikur Lindenskov

Kanningin vísti, at Sam­
bandsflokkurin fór at verða 
størstur við 24,6 prosentum. 
Hann fekk 24,7. Kanningin 
segði eisini, at Fólkaflokkurin 
fór at verða næststørstur við 
23 prosentum, hann fekk 
22,5.

Kanningin segði eisini, at 
Tjóðveldisflokkurin fór at 
ganga nógv aftur og fáa 18,4 
prosent. Hann fekk 18,3.

Tingmannabýtið sambært 
kanningini passaði eisini hjá 
øllum flokkum.   

Men tað sum størsti áhugi 
hevur verið fyri, eru and­
litini, sum kanningin setti á 
tingfólkini. 

Eitt nú vísti kanningin, at 
Javnaðarflokkurin fór at fáa 
fimm nýggj tingfólk av seks, 
og at Gerhard Lognberg fór 
at verða tann einasti, sum 
varð afturvaldur. Tað passaði 
eisini.  

Av teimum 33, sum Sosial­
urin hevði á forsíðuni fríggja­
dagin, vóru 28 vald á ting í 
gjár.  

Sosialurin kunngjørdi 
eisini eina slíka kanning fyri 
løgtingsvalið í 2008, sum 
Fynd hevði gjørt. Hon pass­
aði eisini væl, so væl, at 30 av 
33 komu á ting.

eirikur@sosialurin.fo

Gallup
rakti plett
VELJARAKANNING Seinasta veljarakanningin fyri 
løgtingsvalið, sum Gallup gjørdi fyri Sosialin, og sum 
varð kunngjørd í blaðnum fríggjadagin, rakti plett

veljarakanning
:

hesi koma á ting

Sambandsflokkurin og Framsókn vinna mest, Tjóðveldi 
og Sjálvstýrisflokkurin missa mest. Javnaðarflokkurin 
stendur í stað, og Fólkaflokkurin verður næststørsti 
flokkur, vísir fesk Gallupkanning s17-19

www.j.fo


